
				এই পাতাটির মুদ্রণ সংশোধন করা প্রয়োজন। 
সুবল সাখার কাও
তুই যদি কোন উপায় ক’রে দিতে পারিস-সে কথা আর কেউ যেন না শোনে।” সুবল কানুকে কত আদরে, কত স্নিগ্ধ-কথায় আশ্বাস দিলেন ; -তখন ধীরে ধীরে কৃষ্ণ কইতে লাগলেন -
“কাল ভোরের বেলা ধবলীকে নিয়ে যমুনার পাড়ে বেড়াচ্ছিলাম--তা কি দেখে হয়তো বা মনে কল্পে, আমি সেইদিকে যাচ্ছি, ধবলী আর এক পথ ধরলো ; তখন আমি একটা জামগাছের ডাল হ’তে তোদের জন্য জাম কুড়াচ্ছিলাম,- টের পাই নি, তার পর চেয়ে দেখি ধবলী নাই, তখন জামটাম ফেলে তাকে খুজতে লাগলাম।” -
“দেখলেম কোথাও নেই, শেষে যাবটের দিকে গেলুম,-সেই পথে ধবলীর পায়ের চিহ্ন দেখতে পেলুম, তাই ধরে ধরে বৃষভানুপুরে গিয়ে উপস্থিত হলুম, তখন দুপুর বেলা,-রাজবাড়ীর কাছে একটা পুকুর পাড়ে ধবলীকে দেখতে পেলুম।”
“হঠাৎ শুনলুম যেন কেউ মৌচাক ভাঙ্গছে।

	        এই পাতাটি অন্য কোনো ভাষায় উপলব্ধ নয়।

